PANORAMA

Fuskal Herria: lehengo ildotik

rtero J.M. Torrealdaik Ja-
kaf? aldizkarian egin ohi

duen azterketaren arabera,
gutxitzen ari omen da euskal
haur eta gazte literaturaren pro-
dukzioa. Gutxitze horrek argita-
ratzen diren obren kalitate maila
igotzea ekarri beharko luke, bai
eta merkatuan dauden hutsunei
aurre egingo liekeen argitalpen
politika berri bat ere. Tamalez,
ez dugu uste une honetan ematen
ar1 diren urratsak norabide ho-
rretara zuzendurik daudenik; ar-
gitaletxeak lehengo ildotik ari
dira lanean.

Sorkuntzaren gorakada

Egia da Torrealdaik aipaturiko
joera hori (merkatua aseturik, li-
buruz gainezka dagoelako, neu-
rr1 handi batean), baina era bere-
an azken urte honetan —iazko
ekainetik aurtengora— euskaraz
sorturiko liburu kopuruak gora
egin du. Alfaguara-Zubia edo
Desclee de Brouwer bezalako ar-
gitaletxeak itzulpenetan oinarri-
turitk hasi ziren euskal merka-
tuan, baina, egun, gero eta euskal
1dazle gehiago dituzte beren ka-
talogoetan; are gehiago, azken
urte honetan sorkuntzak itzulpe-
na baino pisu handiagoa izan du
alpaturiko argitaletxeetan.

Bestalde, Aizkorri argitaletxe-
ak, iaz euskal liburugintzari ekin
zion argitaletxeak, euskal idazle
talde handi baten lanak argitara-
tu ditu. Juan Kruz Igerabide, Pat-
X1 Zubizarreta, Felipe Juaristi,
Pello Aforga, Joxemari [turralde
edo Y. Arrieta idazleek, denon
artean ezagunak diren 1zen bat-

zuk aipatzearren, Aizkorri argi-
taletxean plazaratu dituzte beren
lanak genero eskaintza zabal ba-
tean, antzerkia, poesia, narratiba
eta ilustraturiko ipuinak kaleratu
dituztelarik.

Horrez gain Euskal Herrian
urtetan argitaratzen daramatza-
ten argitaletxeen artean ere, ai-
pagarria da azken garai honetan
Ibaizabal etxeak eginiko lana
euskal idazleen obrak plazarat-
zeko. Alde horretatik Matxinsal-

to bilduma berria sortzeaz gain,
gaztetxoel zuzendurik zegoen
eta sorkuntz lanak bakarrik bilt-
zen dituen Ekin sailarekin jarrai-
tu dute.

Horrek guztiak, Elkarlanean
(lehengo Elkar), Erein, Pamiela,
Alberdania, eta antzeko argita-
letxeen lanari gehituta, euskal
idazleen eskaera handitu du (eta
hau 1dazleentzat onuragarria den
neurrian, kaltegarria gerta daite-
ke kalitatearen ikuspuntutik);

honen ondorioz hainbat idazle
berrik ikusi dituzte bere lanak ar-
gitaraturik lehendabiziko aldiz
euskaraz. Horien artean ditugu
Txabi Arnal idazle gasteiztarra;
Hogeita bost ipuin motz ipuin
bilduma eta Rasa «veeka» arit-
zen zen ardia ipuina (biak Des-
cléen, 1998) argitaratu dituena
lehen aldiz haur eta gazte litera-
turan; Julen Garikanopena, hiz-
kera zuzena eta gogorra duen
rock and rollaren inguruan erai-



kitako nobela baten egilea: So-
sak, koplak eta rock and rolla
(Elkarlanean, 1998), edo Mikel
Arrizabalaga baserrt munduaren
magia eta giroa erreibindikatzen
duen ipuin batekin: Aitona Blas
eta iratxoak (Elkarlanean, 1998).
Hauekin batera ditugu lehendik
obraren bat edo beste zuten idaz-
leak eta ildo horretan sakondu
egin dutenak: Jon Suarezek Eta
Alkatea? (Desclee, 1998) umore
kutsua duen ipuina idatzi du; eta
[naki Friera bizkaitarrak abentu-
razko nobela bi: Non bizi da Bil-
dur? eta Aska itzazue pottokak!
(biak Ibaizabalen, 1998). Azke-
nik, eskaera egoera honek hel-
duentzat idazten zuten hainbat
idazle erakarri ditu haur eta gaz-
te literaturaren esparrura. Gerta-
karnn honek, nolabait, haur eta
gazte literaturaren heldutasuna
eta garrantzia adierazten du. [zan
ere gero eta sarriago ematen da.
Horrela aipa daitezke Aingeru
Epaltzaren Sorginkerien liburua
(Pamiela, 1998) edo Juan Luis
Zabalak 1datzitako Harri barru-
ko bihotz-borrokak (Elkarlane-
an, 1999). Lehena abentura eta
mitologiaren inguruan eraikitako
ipuin bat dugun bitartean, Zaba-
laren 1ipuinak gazteei zuzendurik
daude; parrandak, kale borro-
ka, maitasuna, sexua, politika,
adiskidetasuna... gaur egungo
gazteen bizitzaren inguruan
ematen diren gertakari sozio-
politiko horiek biltzen baitituz-
te Zabalaren obra osatzen du-
ten hiru ipuinek.

Baina, zalantzarik gabe, eus-
kal haur eta gazte literaturak
aurrera egin dezan lan gehien
egin dutenak betiko idazleak
1zan dira.

Ipuin ilustratuak

Ipuin 1lustratuak diot eta ez al-
bumak azken hauek dituzten
ezaugarri batzuk (azal gogorra,
ilustrazioaren nagusitasuna tes-
tuaren aurrean, neurri handia,
eta abar) ez direlako ematen gu-

re artean. Euskal merkatuan
txikitasunak ia-ia ezinezkoa bi-
lakatu du album horien argital-
pena, eta euskaraz argitaratzen
diren ia guztiak beste hizkunt-
zetatik 1tzulitako albumak dira.
Zentzu horretan euskal ilustrat-
zaileek koloretan eginiko lan
apurrak aipaturiko ipuin ilus-
tratuak lirateke.

Atal honetan aipatu behar le-
hen Axut sailean zeuden euskal
ipuin tradizionalen berrargital-
pena. Neurri handiago batean eta
ilustrazio batzuk gehituta, Mari
sailean plazaratu ditu Elkarlane-
an argitaletxeak 10 ipuin auke-
ratu eta zainduak. Irudien bidez
argumentua ongi jarraitzeko
moduko liburu hauen hizkera ere
0so zaindua da, kontatuak edo
irakurriak izateko testuak baiti-
ra. 1980 hamarkada horren ha-
sieran plazaratu eta geroztik
agortuak egon diren altxor txiki
hauek gure artean berriro izatea
guztiz pozgarria da.

Aizkorri argitaletxeak, bestal-
de, gure b1 1dazle handiren ipui-
nak argitaratu ditu: Juan Kruz
[gerabideren Jonas eta hozkailu

beldurtia, (Aizkorri, 1998) eta
Patxi Zubizarretaren Joanaren
erregin aulkia (Aizkorri, 1998).
[gerabideren ipuina Mikel Val-
verdek 1lustratu du eta bertan Jo-
nasen eta hozkailuaren beldurre-
kin jolasten du egileak umore
kutsuko 1puin gozo batean. Zu-
bizarretak idatzitako ipuina, al-
diz, Agurtzane Villatek ilustratu
du eta printze destronatuaren ka-

Karlos Santisteban

sua dugu... baina arreba nagusia
1zango da koroa kentzen diona.

Patxi Zubizarretaren beste bi
lan ditugu ilustratutako kalitatez-
ko 1puinen artean: Ostiraletako
opila (Elkarlanean, 1998) Jokin
Mitxelenak ilustratuta eta pobre-
zia, bakardadea, integrazioa...
eta adiskidetasuna agertzen zaiz-
kigun narrazio sinple baina era
berean landuan; gure ilustratzai-
le onenetariko baten irudiak be-
zain adierzkorra den hizkera era-
biliz.

Usoa. Hegan etorritako nes-
katoa (Erein, 1999) Patxi Zubi-
zarretak ere idatzia eta Asun
Balzolak 1lustratutakoa dugu az-
ken ipuina. [txuraz sinplea, baina
hizkera poetiko baten bidez ge-
rraren drama, miseria eta adop-
z1oa bezalako kontuak ikustaraz-
ten dizkigun ipuin ederra.

Bilduma berriak

Aurreko urteetan bezala, bil-
duma berriak plazaratu dira gure
merkatuan. Horrela aipatzekoa
da Ibaizabal argitaletxeak 8 ur-
tetik gorako neska-mutilentzat
eginiko Matxinsalto bilduma be-
rria. Euskaraz sorturiko ipuinak
biltzen dituen bilduma honetan
Karlos Santisteban, Inaki Zubel-
di edo Aitor Arana ezagunak
aurki ditzakegu Julia Otxoaren
ondoan. Azken honek, gainera,
beste lan bat argitaratu du: Mun-
dua sagarrean (Desclée, 1998)
eta Seve Callejaren (Esklabo
zoriontsuen uhartea, Desclée,
1998; Aitatxo balkoian dago,
Desclee, 1998, eta abar) eta
Amado Gomez Ugarteren Ni eta
nire metroa (Elkarlanean, 1998)
lanarekin batera osatzen dute
gazteleraz idatzi baina euskaraz
argitaratu duten idazleen pro-
dukzioa.

Bambulo (Lehen urratsak eta
Krisia, Atxaga, Erein, 1998) izan
da azken urte honetako beste
protagonista berria euskal letre-
tan. Ironia eta umorearen bidez
Bambulo ikertzaileak historia



berreraikiko du eta gertakarien
ikuspegi berria azalduko digu.
Atxaga-Valverde bikoteak berri-
ro eskaintzen digu kalitatezko
produktu zaindu eta landua, gaz-
te nahiz helduen gustukoa izan
eta 1zango dena.

Azkenik, bada 1az sortu zen
hirugarren bilduma bat; Elkarla-
nean argitaletxeak gazte literatu-
rako klasikoak biltzeko eta eus-
kal irakurleagoari eskaintzeko
plazaratu duen Klasikoen kutxa
saila. Seve Callejak zuzenduriko
bilduma honetan Jules Verne,
Charles Dickens, Defoe, Henry
W. Longfellw, eta abarren ipuin
eta nobelak aurki ditzakegu. Za-
lantzarik gabe, gure literaturak
zuen gabezia bat betetzera dato-
rren bilduma hau oso zaindua
dugu, S. Callejak eginiko hitzau-
rrea da horren adibide bat, eta
baita itzulpenen kalitatea ere.

Narratibaren ugaritasuna

Ohi bezala euskal letretan na-
rratiba dugu genero nagusia.
Izan daitezke lan berritzaileak,
edo klasikoak, baina kasu ia-ia

guztietan narratiba. Azken hauen
artean ditugu Michel Cosemek
bildutako euskal 1puin herri-
kolak: Fuskal Herriko kondairak
(Ibaizabal, 1998), gure ipuinen
bilduma onenetarikoa. Era bere-
an interesgarria da Marijane Mi-
naberryren ipuin bilduma berria,
Marijane konta zan (Elkarlane-
an, 1998), hedabide ezberdine-
tan argitaraturiko ipuin ugari
biltzen baititu. Idazle honen la-
na, gainera, oinarrizkoa dugu
euskal haur literaturaren ebolu-
zioa ezagutzeko; bilduma hone-
tan, bestalde, jatorrizko testuak
ditugu JK. Igerabidek eginiko
batuerazko aldaeraren ondoan;
irakurleak aukera dezan aldaera
bat edo beste.

Joxe Arratibelek ere, isilune
txiki baten ondoren eta oroime-
naren sustraietatik aterata, ipuin,
esaera, gertakari, eta antzekoak
biltzen dituen Sorginen urrezko
maindirea (Erein, 1999) liburu
interesgarria plazaratu du. Argi-
talpen zaindua dugu hau ere,
idatzizkoaren ardura Miel Anjel
Elustondorena 1zan den bezala,
ilustrazioak Jon Zabaletak gozo-
ki eginikoak ditugu.

Abenturazko liburuek, bestal-
de, garrantzi handia dute gure le-
tretan. A. Kazabonen Eguzkilore
(Alfaguara-Zubia, 1998) nobela
historikoa esaterako, edo Pako
Aristik laguntaldeen inguruan
idatzitako Benetako lagunen
aterbea (Ibaizabal, 1998) no-
bela dira horietako batzuk. Gau-
za bera esan dezakegu Mikel
Garmendiak 1datzitako Azoreak
eta baporeak (Alfaguara-Zubia,
1998) eta J. Urkixoren Thule
(Elkarlanean, 1998) nobelen in-
guruan; biak itsas giroan koka-
tuak, baina lehena gaur egun
gertatzen den bitartean eta no-
bela 1niziatiko baten elemen-
tuak dituen bitartean (maitasu-
na eta sexuaren aurkikuntza,
arazoen aurrean heldutasuna,
eta abar), Thule Xiv. mendearen
bukaeran dago kokatua. Bestal-
de, bai batak nahiz besteak ira-
kurtzera animatzen zaituen mis-
terto kutsua dute, ederki idatzita
daude, erritmoaren eta denbora-
ren tratamendu egokiarekin, na-
rratzailearen ikuspuntua zaindu-
ta... hots, idazle onen aurrean
gaudela ikusten dugu.

Eta berdin Anjel Lertxundi

(Lehorreko koadernoa, Alberda-
nia, 1998), Felipe Juaristi (Laura
eta itsasoa, Ai1zkorri, 1998) eta
Juan Kruz Igerabide (Abraham,
Erein, 1998) idazleen lanen au-
rrean. Anjel Lertxundi, hel-
duentzako 1dazlan batzuk egin
ondoren, gazte literaturara itzult-
zen da metaliteratura (batik bat
abenturazko literatura, eta Alt-
xor uhartearen eragina berezi-
ki) duen obra batekin. Barruan
altxor baten mapa duen botila
baten aurkikuntza dugu abiapun-
tu nobela landu honetan, egile
beraren Lurrak berdinduko nau
(Erein, 1990) gogorarazten di-
gun nobela honetan. F. Juaristi
eta J.K. Igerabideren lanak, bes-
talde, nobela iniziatikoak ditugu.
Gurasoekin astebete bat oporre-
tara doan neska kasu batean, eta
ikasturte osoan zehar eboluzioa-
natzen joango den Abraham,
bestean.

Patx1 Zubizarretak Elur beltza
(Erein, 1999) ipuinean Txomint-
X0 gaztearen ausardia erakusten
digu elurte batean laguntza eske
jaisten denean herrira. Eta ausar-
diaz, hainbat konturen artean,
aritzen zaigu Midasen eraztuna
(Erein, 1998) ipuinean ere; ani-
malia ezberdinek kontatuko di-
guten istorioan. Izan ere zorria,
marigorringoa, armiarma, igela
eta zikoinak (batak beste jan
ondoren) narradorearen papera
hartzen baitute gertakariak ikus-
puntu ezberdinetatik kontatuz.

Baina, zalantzarik gabe, gari
honetan Patxi Zubizarreta idazle
emankorraren lanik landuena
Atlas sentimentala (Alberdama,
1998) izan da. Egunkari moduan
idatzitako gazte nobela honetan
Atlas mendikatearen inguruan
istripu bat izan eta, gurasoak
mendira doazen bitartean, hern
txiki batean bakarrik geratzen
den mutiko baten istorioa dugu.
Arabiar gizartea, maitasuna, se-
xua, adiskidetasuna... aurkitzen
joango da herri horretan ematen
dituen bost egunetan. Idazkera
sinple eta landuaren bidez, gene-
ro eta errekurtso ezberdinak era-



biliz, Zubizarretak hain gustu-
koa duen mundu arabiarrean
sartzen gaitu gazte baten begie-
tatik ikus dezagun. Atlas senti-
mentala euskal haur eta gazte li-
teraturaren kalitatearen froga
dugu, eta7hule bezala, Euskal-
gintza Elkarlanean Fundazioa-
ren aziertoarena literatura sort-
zeko bekak ematerakoan.
Itzulpenek ere, nola ez, la-
gundu dute euskal haur eta gaz-
te literaturaren kalitate hobetze
honetan. Estilo eta gai ezberdine-
tako obrak itzuli izan dira eta
bakar batzuk aipatzearren, hona
hemen B. Munari eta E. Agosti-
nelliren artean 1datzi eta ilustra-
tutako Txano Gorri, Berde, Ho-
ri, Urdin eta Zuri (Anaya, 1998)
Txanogorritxuren hainbat alda-
eratan oinarrituta, edo David
Duranen Nahiago nuke mutila
banintz! (Erein, 1999) neska
ala mutila izatearen inguruko
nobela gomendagarria, edo M.
Garikanok ederki itzulitako
John Ruskin idazlearen Urrez-
ko ibaiaren erregea (Erein,
1998) lan klasikoa, edo Penna-
cen nobelak (Otsoaren begia,
Ibaizabal, 1999; Kamoren ihe-
saldia, Elkarlanean, 1998), Fina
Casalderreyrenak (Bi malko ma-
kinarengatik, Elkarlanean, 1999;
Euli-hegoak Anxorentzat, Anaya,

Ministerio de Cultura 2011

1998; Ahate pobreen urmaela,
Edebé, 199R), eta abar.

Beste generoak

Yolanda Arrieta Malaxetxeba-
rria dugu antzerki lan bat argita-
ratu duen idazle bakarra. Gazteel
zuzendutako bere lanak, Badago
ala ez dago...? (Aizkorr1,1998),
mitologia eta herri literaturaren
osagai handia du.

Bestalde, azken urteotako joa-
erari helduz, poesia nahiko ego-
era onean dago. Horren adibidea
ditugu garai honetan plazaratu-
tako hiru liburu: Kartapazioko
poemak (Ibaizabal, 1998) Igera-
soro (Igerabide eta Linazasoro)
bikoteak idatzia eta gazteei zu-
zenduriko poemak biltzen ditue-
na; Jiran-Biran ( Aizkorri, 1998)
Pello Anorgak idatzi eta Jokin
Mitxelenak ederki apainduriko
poema liburua; eta Joxan Orma-
zabalek kaleratutako Txoko txiki
ixukuna (Elkarlanean, 1998), po-
emak, umorezko hiztegia, igar-
kizunak eta 1puinak biltzen di-
tuen liburu bitxia.

Zabalkunde eta debatea

Egoera berri honek (ekintza

- uskarazko aur eta "azte iteratura !dazleak

Basgue Writers for Children and Young People

-

eta argitalpen ugarirekin, batzuk
gainera kalitate handiko obrak
direlarik; informazio gehiago es-
katzen zaigularik eta esijentzia
maila altuagoa ere bai) euskal
haur eta gazte literaturan ezta-
baida edo debate gehiago eta la-
naren zabalkunde handiago esi-
jitzen digu.

Euskal Idazleen Elkarteak iaz
antolaturiko jardunaldiak, euskal
ordezkaritzaren presentzia OE-
PLIk Caceresen antolaturiko
kongresuan, bibliotekariek urte-
ro antolatzen dituzten ikastaro-
ak, Galtzagorr elkartearen be-
rrindartzea, urrirako i1dazleen
elkarteak eta azarorako Galtza-
gorrik antolatu behar dituzten
jardunaldiak... horiek denek la-
oundu egin behar digute arestian
aipaturiko debate eta zabalkun-
de horretan.

Era berean Haur eta Gazte li-
teratura idazleen katalogo argi-
taratu berriak, Kukuluma aldiz-
kariak, 7K aldizkar1 nafarrak
eginiko ale monografikoak, edo
Hezkidetzaren aldeko Literatu-
ra 1zeneko katalogoak baliaga-
rriak gerta dakizkiguke deba-
tean aurrean dugun erronka
nagusia aurrera eramateko: ge-
ro eta kalitate handiagoko lite-
ratura egitea, eta literatura hori
zabaltzea. B

